
MINISTERIO 
DE EDUCACIÓN E CIENCIA

 8151 CORRECCIÓN de erros do Real decreto 
168/2004, do 30 de xaneiro, polo que se regu-
lan as condicións para a declaración de equi-
valencia entre determinados títulos en materia 
de educación social e o título oficial de diplo-
mado en educación social establecido polo 
Real decreto 1420/1991, do 30 de agosto. 
(«BOE» 119, do 19-5-2005.)

Advertido erro no Real decreto 168/2004, do 30 de 
xaneiro, polo que se regulan as condicións para a declara-
ción de equivalencia entre determinados títulos en mate-
ria de educación social e o título oficial de diplomado en 
educación social establecido polo Real decreto 1420/1991, 
do 30 de agosto, publicado no «Boletín Oficial del Estado», 
suplemento número 4 en lingua galega, do 1 de marzo 
de 2004, procédese a efectuar a oportuna rectificación:

Na páxina 858, primeira columna, na disposición 
derradeira primeira, no texto da disposición adicional 
única que se modifica, e na segunda columna, no anexo, 
onde di: «Escola de Educadores Especializados en Marxi-
nación Social de Galicia, en Santiago de Compostela: 
técnico especialista en adaptación social.», debe dicir: 
«Escola de Educadores Especializados en Marxinación 
Social de Galicia, en Santiago de Compostela: educador 
especializado en marxinación social.». 

MINISTERIO DA PRESIDENCIA
 8153 ORDE PRE/1389/2005, do 16 de maio, pola

que se modifica o anexo da Orde do 31 de 
outubro de 1988, relativa a determinados pro-
dutos utilizados na alimentación dos animais.
(«BOE» 119, do 19-5-2005.)

A Orde do 31 de outubro de 1988 pola que se ditan nor-
mas relativas a determinados produtos utilizados na ali-
mentación dos animais, que traspón a Directiva 82/471/CEE 
do Consello, do 30 de xuño de 1982, constitúe, desde a 
súa entrada en vigor, a norma interna fundamental en 
materia de produtos fabricados co obxecto de achegar 
directa ou indirectamente proteínas á alimentación ani-
mal, xunto co Real decreto 418/1987, do 20 de febreiro, 
sobre as substancias e produtos que interveñen na ali-
mentación dos animais.

As disposicións ditadas, con posterioridade, en rela-
ción coas condicións de autorización dos devanditos pro-
dutos, reflectíronse noutras tantas incorporacións ou 
variacións do anexo da Directiva 82/471/CEE e, por tanto, 
do anexo da Orde do 31 de outubro, antes citado, 
mediante as correspondentes ordes de modificación 
deste.

O último cambio introducido ao respecto contense na 
Directiva 2004/116/CE da Comisión, do 23 de decembro de 
2004, pola que se modifica o anexo da Directiva 82/471/CEE 
do Consello no que respecta á inclusión da Candida gui-
lliermondii, norma que se incorpora por esta orde.

A nova directiva dítase como consecuencia do ditame 
realizado polo Comité científico de aditivos e produtos ou 
substancias empregadas na alimentación animal da Auto-
ridade Europea de Seguridade Alimentaria o 7 de xuño de 
2004, sobre a utilización do dito produto nos pensos, no 
cal se establece que a Candida guilliermondii non pre-
senta un risco para a saúde humana ou animal nin para o 
ambiente.

Na tramitación desta orde foron consultadas as comu-
nidades autónomas e os sectores afectados.

Na súa virtude, logo de informe da Comisión Intermi-
nisterial para a Ordenación Alimentaria, por proposta das 
ministras de Agricultura, Pesca e Alimentación e de Sani-
dade e Consumo, conforme a habilitación competencial 
que lles outorga a disposición derradeira primeira do Real 
decreto 418/1987, do 20 de febreiro, sobre as substancias 
e produtos que interveñen na alimentación dos animais, 
dispoño:

Artigo único. Modificación da Orde do 31 de outubro
de 1988.

O punto 1.2.1 do anexo da Orde do 31 de outubro de 
1988, pola que se ditan normas relativas a determinados 
produtos utilizados na alimentación dos animais, substi-
túese polo anexo desta orde.

Disposición derradeira primeira. Título competencial.

Esta orde dítase ao abeiro do artigo 149.1.13.ª e 16.ª da 
Constitución, polo cal se lle atribúe ao Estado a compe-
tencia exclusiva en materia de bases e coordinación da 
planificación xeral da actividade económica, e en materia 
de bases e coordinación xeral da sanidade, respectiva-
mente.

Disposición derradeira segunda. Entrada en vigor.

Esta orde entrará en vigor o día seguinte ao da súa 
publicación no «Boletín Oficial del Estado».

Madrid, 16 de maio de 2005.

FERNÁNDEZ DE LA VEGA SANZ

Sras. Ministras de Agricultura, Pesca e Alimentación e de 
Sanidade e Consumo. 

ANEXO

Denominación dos grupos 
de produtos Denominación do produto 

Denominación do principio 
nutritivo ou identidade

do microorganismo

Substrato de cultivo (de ser o caso, 
especifi cacións)

Características 
de composi-

ción do 
produto

Especie 
animal

Dis-
posi-
cións 
espe-
ciais

1. 2 . 1  Lé v e d o s 
cultivados sobre 
substratos de 
orixe animal ou 
vexetal.

Todos os lévedos–
obtidos a partir dos 
microorganismos 
e substratos enu-
merados respecti-
vamente nas 
columnas 3 e 4–e 
cuxas células se 
matasen.

Saccharomyces cere-
visiae.

Saccharomyces carl-
sbergiensis.

Kluyveromyces lac-
tis.

Kluyveromyces fra-
gilis.

Melazas, vinazas, cereais 
e produtos amiláceos, 
zumes de froitas, lacto-
soro, ácido láctico, 
hidrolizados de fibras 
vexetais.

Todas as 
e s p e -
cies ani-
mais.

Candida guilliermon-
dii.

Melazas, vinazas, cereais 
e produtos amiláceos, 
zumes de froitas, lacto-
soro, ácido láctico, 
hidrolizados de fibras 
vexetais.

16% de  
materia 
s e c a 
c o m o 
mínimo.

Porcos de 
engorda.

XEFATURA DO ESTADO
 8384 LEI ORGÁNICA 1/2005, do 20 de maio, pola que 

se autoriza a ratificación por España do Tratado 
que establece unha Constitución para Europa, 
asinado en Roma o 29 de outubro de 2004. 
(«BOE» 121, do 21-5-2005.)

JUAN CARLOS I

REI DE ESPAÑA

Saiban todos os que a viren e a entenderen que as 
Cortes Xerais aprobaron e eu sanciono a seguinte lei 
orgánica.

EXPOSICIÓN DE MOTIVOS

O 29 de outubro de 2004 procedeuse ao asinamento 
en Roma, por parte dos plenipotenciarios dos Estados 
membros da Unión Europea, do Tratado que establece 
unha Constitución para Europa.

O novo Tratado constitucional da Unión Europea ou 
Constitución Europea foi redactado co triple obxectivo de 
facer máis partícipes os cidadáns no proceso de integra-
ción supranacional que representa a Unión Europea, de 
dotar a Unión dos medios de acción necesarios para lles 
facer fronte ás novas exixencias da realidade social, eco-
nómica e internacional e de adecuar mellor as institucións 
da Unión, as súas estruturas, métodos de traballo e pro-
cedementos de decisión á Unión ampliada.

Este texto, que, como o seu propio nome indica, ten a 
un tempo características propias dun tratado internacio-
nal e dunha constitución, consagra a Unión Europea 
como unha auténtica comunidade política que nace da 
vontade dos cidadáns e dos Estados de Europa de cons-
truíren un futuro común.

A Constitución Europea pon de relevo neste contexto 
que o proceso de integración supranacional de Europa se 
constrúe sobre o fundamento dos valores nos cales se 
asenta a civilización no noso continente: a dignidade 
humana, a liberdade, a democracia, a igualdade, o Estado 
de dereito e o respecto dos dereitos humanos, incluídos 
os dereitos das persoas pertencentes a minorías, no 

marco dunha sociedade caracterizada polo pluralismo, a 
non-discriminación, a tolerancia, a xustiza, a solidarie-
dade e a igualdade entre mulleres e homes. 

A Constitución Europea achega co seu articulado 
doses maiores de eficacia nas políticas da Unión, de 
democracia no funcionamento das súas institucións e de 
solidariedade nas relacións entre os seus Estados mem-
bros e os seus cidadáns, dando así un paso certamente 
decisivo para facer realidade o soño de tantas mulleres e 
homes de crearen no noso continente un auténtico espazo 
de paz e prosperidade. 

O texto divídese formalmente en catro partes. A Parte 
I conságrase esencialmente aos fundamentos da Unión 
Europea, aos seus valores e obxectivos, á repartición de 
competencias entre a Unión e os seus Estados membros 
e ás disposicións institucionais básicas da Unión. A Parte 
II proclama con valor xurídico a Carta de Dereitos Funda-
mentais da Unión Europea. A Parte III dedícase funda-
mentalmente a recoller as bases xurídicas e os principios 
que rexen as políticas internas e externas da Unión, así 
como o desenvolvemento das disposicións relativas ao 
funcionamento institucional da Unión. A Parte IV, por 
último, contén as disposicións xerais e derradeiras. O 
texto constitucional complétase con dous anexos e trinta 
e seis protocolos que forman parte integrante del. 

O pobo español manifestouse claramente a favor 
deste tratado, no referendo celebrado o 20 de febreiro
de 2005. De acordo con este sentimento, España, ao rati-
ficar este tratado constitucional, quere reafirmar o seu 
firme compromiso cun proxecto histórico a cuxo éxito 
consagrou e consagrará os seus mellores esforzos. 

Tendo en conta o anterior e declarado polo Tribunal 
Constitucional que non existe contradición ningunha 
entre o texto do Tratado que establece unha Constitución 
para Europa e a nosa Constitución nacional de 1978, cons-
tátase que a prestación do consentimento do Estado para 
ratificar o mencionado tratado debe ser autorizada polas 
Cortes mediante lei orgánica, de conformidade co pre-
visto no artigo 93 da Constitución. 

Artigo único.

Autorízase a ratificación por España do Tratado que 
establece unha Constitución para Europa, asinado en 
Roma o 29 de outubro de 2004.


